
Apakah kegunaan Sun-Glizide Tablet 

Ia digunakan untuk merawat penyakit      

kencing manis pada mereka yang tidak      

bergantung kepada insulin untuk mengawal 

tahap gula dalam darah. 

 

Bagaimana Sun-Glizide Tablet berfungsi 

Bahan aktif    dalam    ubat    ini    adalah 

gliclazide. Gliclazide tergolong dalam kum-

pulan ubat-ubatan yang dipanggil sulfonylu-

rea yang bertindak merangsangkan penge-

luaran insulin dari sel beta di dalam          

pancreas. Maka, ia mengurangkan kadar gula 

dalam darah. 

Sebelum menggunakan Sun-Glizide Tablet 

- Bila tidak boleh menggunakan 

Jangan gunakan Sun-Glizide Tablet jika 

anda:  

 hipersensitif kepada gliclazide atau mana-

mana bahan lain yang terkandung dalam 

ubat ini (disenaraikan dalam maklumat 

lanjut produk). 

 mempunyai penyakit kencing manis yang 

bergantung kepada insulin, terutamanya 

kencing manis yang komplikasi disebabkan 

ketosis dan asidosis,  koma atau pre-koma.   

 semasa pembedahan. 

 mempunyai sebarang jangkitan 

 mempunyai penyakit buah pinggang atau 

hati yang teruk. 

Mengandung dan penyusuan bayi 

Beritahu doktor anda jika anda mengandung, 

merancang untuk mengandung atau 

menyusukan bayi. 

Tiada bukti mencukupi yang menunjukkan 

penggunaannya adalah selamat dalam tempoh 

kehamilan ibu mengandung. Penggunaan 

ubat adalah tidak digalakkan untuk wanita 

hamil dan ibu menyusu kecuali manfaat yang 

dijangka melebihi potensi risiko.  

 

-Sebelum mula menggunakan Sun-Glizide 

Tablet 

Beritahu doktor anda sebelum mengambil 

ubat ini jika anda mempunyai masalah buah 

pinggang dan hati. 

 

- Jika mengambil ubat-ubat lain 

Beritahu doktor jika anda mengambil 

sebarang ubat lain, termasuk ubat yang dibeli 

tanpa preskripsi dari farmasi, pasaraya, atau 

kedai makanan kesihatan.  

Anda perlu berbincang dengan doktor atau 

ahli farmasi anda jika anda sedang mengambil 

ubat seperti yang berikut: - 

 ubat lain untuk merawat kolesterol dan 

trigliserida (seperti Gemfibrozil, fibrate 

lain). 

 Beta – blockers, ubat untuk merawat 

tekanan darah tinggi. Ubat ini juga boleh 

menyembunyikan tanda-tanda hipoglisemia, 

jadi penjagaan khas diperlukan ketika 

mengambil ubat-ubatan ini. 

 

Ubat-ubatan yang boleh mengurangkan kan-

dungan gula dalam darah dan mengurangkan 

keberkesanan sulphonylureas; 

 antibiotik untuk merawat jangkitan bakteria, 

tuberkulosis (seperti rifampisin). 

 diuretik thiazide (tablet air) untuk tekanan 

darah tinggi. 

 ubat untuk merawat gangguan mental yang 

teruk (chlorpromazine dan derivatif pheno-

thiazine yang lain). 

 ubat untuk merawat alahan dan radang  

(corticosteroids). 

 ubat untuk merawat tekanan darah  tinggi 

atau penawar untuk tahap gula yang rendah 

disebabkan oleh tahap insulin yang  terlalu  

tinggi  di dalam badan (diazoxide). 

 ubat mengandungi hormon seks wanita. 

 ubat perancang keluarga. 

 ubat-ubatan untuk merawat sembelit (laxa-

tive abusive) untuk menurunkan berat badan. 

 

Ubat-ubatan yang mungkin berisiko mening-

katkan kesan hipoglikemia daripada            

sulfonilurea oleh itu mengurangkan dos diper-

lukan bagi; 

 antibiotik untuk merawat jangkitan bakteria 

(seperti kloramfenikol, sulfonamida dan    

sebatian tetracycline). 

 ubat-ubatan untuk merawat jangkitan yis 

dan kulat (fluconazole, miconazole). 

 Ub a t  untuk merawat kesakitan dan kera-

dangan (azapropazone, phenylbutazone,    

salicylate). 

 Ubat hormon untuk merawat kelenjar tiroid. 

 

 

 

 antikoagulan coumarin (rawatan untuk 

mencairkan darah). 

 halofenat, untuk merawat asid urik dalam 

darah. 

 ubat untuk kemurungan yang dikenali 

sebagai perencat Monoamine Oxidase 

(MAOIs). 

 Ub a t  yang dikenali sebagai agen anti- 

arrhythmic yang digunakan untuk 

mengawal rentak   jantung yang tidak 

normal (disopyramide). 

 cimetidine, ubat untuk gastrik. 

 

Cara menggunakan Sun-Glizide Tablet 

- Berapa banyak harus digunakan 

Pengambilan Oral (melalui mulut). 

Jumlah yang anda ambil setiap hari bergan-

tung kepada keadaan anda. Dos awal      

biasanya 40mg - 80mg setiap hari dan 

meningkatkan dos secara berkala sehingga 

320 mg setiap hari jika perlu. 

Dos tunggal tidak boleh melebihi 2 tablet 

(160mg). Jika dos yang lebih tinggi diper-

lukan, adalah dinasihatkan untuk mengam-

bil tablet dibahagi kepada dua kali sehari 

dan mengikut waktu makan utama seharian. 

- Bila perlu digunakan 

Gunakan Sun-Glizide Tablet mengikut 

arahan doktor atau ahli farmasi anda. 

 

-Berapa lama perlu digunakan 

Teruskan penggunaan Sun-Glizide Tablet 

untuk tempoh masa yang ditetapkan oleh 

doktor anda.  

- Jika terlupa menggunakan 

Ambil dos yang tertinggal sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

yang tertinggal dan kemudian teruskan 

mengambil ubat mengikut jadual seperti 

biasa. Jangan ambil dos berganda untuk 

menggantikan dos yang tertinggal. 

 

- Jika mengguna berlebihan (terlebih dos) 

Hubungi doktor anda dengan segera atau   

pergi ke Jabatan Kecemasan hospital     

terdekat, jika anda atau sesiapa terambil dos        

berlebihan. Ini perlu dilakukan walaupun 

tiada sebarang kesan keracunan atau rasa 

tidak selesa. Anda mungkin memerlukan         

perhatian perubatan segera. 

Pengambilan terlalu banyak dos boleh    

menyebabkan kandungan gula dalam darah     

terlalu rendah. 

Semasa menggunakan Sun-Glizide Tablet 

- Perkara yang perlu dilakukan 

 Beritahu semua doktor, doktor gigi dan ahli 

farmasi yang merawat anda bahawa anda 

mengambil Sun-Glizide Tablet. 

 Beritahu doktor anda dengan segera jika 

anda mengandung semasa mengambil ubat 

ini. 

 

-Perkara yang tidak boleh dilakukan 

 Jangan berhenti mengambil ubat kecuali 

dinasihatkan oleh doktor anda. 

 Jangan mengambil sebarang ubat baru 

tanpa berbincang dengan doktor anda. 

 Jangan berikan Sun-Glizide Tablet kepada 

orang lain, walaupun mereka mempunyai 

simptom atau masalah seperti anda. 

 

- Perkara yang perlu diberi perhatian 

Sekiranya anda mengalami kesan sampingan, 

berjumpa dengan doktor atau ahli farmasi 

anda untuk mendapatkan nasihat. 

Kesan-kesan sampingan 

Seperti ubat-ubatan lain, Sun-Glizide Tablet 

boleh menyebabkan kesan sampingan, 

walaupun bukan semua orang akan 

mengalaminya. Kesan sampingan dilaporkan 

seperti berikut:  

 kulit sensitif 

 gangguan gastrousus (seperti sakit perut, 

pedih ulu hati, cirit-birit, sembelit, mual dan 

muntah) 

 leucopenia (masalah darah) 

 tidak toleransi dengan alcohol 

 kekuningan kulit dan mata (jaundis) 

 peluh 

 pucat 

 peningkatan selera makan 

 kegelisahan 

 degupan jantung yang cepat 

 rasa gementar 

 hipotermia 

 sakit kepala 

 kekeliruan 

 sawan sampai boleh membawa seseorang 

ke koma 

 

 

 

 

 

 

 

 

 

 

 

Kesan sampingan lain yang tidak           

disenaraikan di atas mungkin juga boleh    

berlaku pada sesetengah orang. Sila rujuk 

kepada doktor atau ahli farmasi jika anda 

mengalami kesan sampingan lain semasa 

mengambil ubat ini. 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Advers Ubat 

Kebangsaan melalui laman web npra.gov.my 

[Consumers Reporting Side Effects to 

Medicines (ConSERF) or Vaccines (AEFI)]. 

Cara penyimpanan dan pelupusan          

Sun-Glizide Tablet 

- Penyimpanan 

Simpan bawah suhu 30°C. Lindungi daripada 

cahaya 

 

- Pelupusan 

Ubat-ubatan tidak harus dilupuskan melalui 

air buangan atau sisa isi rumah. Sila rujuk 

kepada ahli farmasi anda mengenai cara untuk 

melupuskan ubat yang tidak diperlukan lagi. 

Langkah-langkah ini dapat membantu 

melindungi alam sekitar. 

 

Maklumat lanjut 

- Rupa dan warna produk 

Tablet biasa, bulat, rata, dan berwarna putih 

dengan ukiran skor pada satu permukaan    

sahaja. 

-Bahan-bahan kandungan 

- Bahan aktif 

 Gliclazide  

- Bahan- bahan tidak aktif 

 Lactose 

 Corn starch 

 Magnesium stearate 

 Polyvinylpyrrolidone (PVP) 

 Isopropyl Alcohol (IPA) 

- Nombor MAL 

MAL20013374AZ  

 

Pengilang 

Sunward Pharmaceutical Sdn. Bhd.  

No. 9, Jalan Kempas 4, Taman  

Perindustrian Tampoi Indah, 81200  

Johor Bahru, Johor, Malaysia. 
 
 

 

 

 

 

Pemegang Pendaftaran Produk 

Sunward Pharmaceutical Sdn. Bhd.  

No. 9, Jalan Kempas 4, Taman  

Perindustrian Tampoi Indah, 81200  

Johor Bahru, Johor, Malaysia. 

 

Tarikh Kemaskini RiMUP 

16/12/2021 

 

Nombor Siri: 

NPRA(R2/1)211123/798 

 


